
Атабаева Наргис Батировна – психология 
фанлари доктори, доцент, Низомий номидаги 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

DEMOGRAFIK O‘ZGARISHLAR  .................................................................................................................... 16-20 

БОШҚАРИШГА ОИД НАЗАРИЙ ҚАРАШЛАР ......................................................................................  30-34 

КОММЕРЧЕСКИХ БАНКОВ .........................................................................................................................  46-52 

ЎЗБЕКИСТОН РЕСПУБЛИКАСИ ИҚТИСОДИЙ ХАВФСИЗЛИГИГА ТАЬСИРИНИ БАҲОЛАШ 
УСЛУБИЯТИ ИШЛАБ ЧИҚИШ ..................................................................................................................  61-68 

Namazov Gafur Shokulovich 
IQTISODIYOTDA GIBRID MODELLARNI QO’LLASH  ........................................................................... 69-75 

09.00.00 – ФАЛСАФА ФАНЛАРИ 

озарбайжон каби халқларнинг анъаналари ва маданиятини эътироф этиши билан 

ажралиб туради [1]. 

Умумўзбек таомлари жуда турли-туман бўлганидек, Сурхон воҳаси таомлари ҳам 

ранг-барангдир. Бугунги кунда ўзбек миллий таомлар ошхонасида иштаҳани очиш учун 

иштаҳаочар, хушбўй зираворлар кенг қўлланилмоқда. Инсоният тарихида одамлар ҳар 

доим заминга нисбатан егулик маҳсулотлари билан таъминловчи манба сифатида 

қараган. Воҳа миллий таомлари ҳам айнан мана шундай замин озиқлантириб турган 

маҳсулотлардан иборат бўлиб, бу борада аждодлардан қолган кўп билим ва 

тажрибаларга таянилади. Бу борада воҳа аҳолиси шифобахш таомлари, шарқона 

меҳмондўстлик, аждодлар руҳига атаб ис чиқариш каби урф-одат ва маросимлар 

халқимиз қон-қонига чуқур сингиб кетган. 

Методология. Ўзбекистоннинг бошқа ҳудудлари каби Сурхондарёда ҳам руслар, 

тожиклар, туркманлар, оз миқдорда қорақалпоқлар, қозоқлар, қирғизлар, корейслар, 

афғонлар ва бошқа кўплаб миллат вакиллари яшайди. Шу боис воҳа аҳолиси ошхонаси 

турли хил ошхоналарнинг аралашмасидан ташкил топган десак муболаға бўлмайди. 

Бугунги кунда кўп аҳоли вакиллари шаҳар ва қишлоқларда яшасалар-да, ўтмиш моддий 

маданиятининг таркибий қисмини акс эттирувчи анъанавий таомлар ҳам кўп сақланиб 

қолган.  

Сурхон воҳаси аҳолиси турли этник гуруҳлардан таркиб топганлиги туфайли 

таомларида ҳам бу нарса акс этиб, ўзига хос хусусиятларини сақлаб қолган. Жумладан, 

ўзбеклар бошқа миллат вакиллари – тожик ва туркманлар билан ёндош яшайди. 

Масалан, воҳа туркманлари: нонқорма (доғрама), ишлики (ҳасип), қоплама (гўштли нон) 

каби таомларни тайёрлаган бўлса, тожик миллатига мансуб аҳоли: мастоба, роба ош, 

қўноғи ош, шунғилла, ширбиринч, гунгунадандон, делида, ширкади, молида, қуртоба каби 

таомларни тайёрлаган.  

Сурхон воҳасида яшовчи ўзбек ва тожик таомларининг тайёрланиш жараёни 

ҳамда масаллиқ танлаш услублари деярли бир хил. Ўзбек ва тожик таомларининг 

ўхшашлигига сабаб, бу икки халқнинг ҳудудий жойлашуви билан боғлиқ. Ўзбек ва тожик 

халқлари қадимдан бир ҳудудда, бир хил ижтимоий тузумда яшаб, ўзаро маданий ҳамда 

савдо-сотиқ муносабатларида бўлган. Бундай омиллар нон, сомса, палов, шўрва, яхна, 

мошхўрда, мошкичири каби таомларда ҳам ўз аксини топган.  

Хусусан, Сурхондарё ҳамда Қашқадарё вилоятларида қатиқ меҳмонлар олдига 

қўйиладиган доимий таомлардан бири ҳисобланади. У уй эгасининг меҳмонга нисбатан 

кўнгли очиқлиги рамзидир. Чакки (сузма қатиқ) номи - форс-тожик тилидаги чак – 

томчи сўзидан олинган (Уйда чакоб ҳам қолмабди. Уйда ейишга ҳеч нима қолмаганда, 

рўзғор учун бозорлик қилиш керак бўлганда халқ орасида шу ибора ишлатилади. Чакоб 

– қатиқ ёки айронни сузма қатиқ қилиш учун сузиб қўйилганда, охирига келиб зардоби 

чак-чак қилиб томиб қолади. Бу сузма ҳолига келди, тайёр бўлди, суви ҳам қолмади, 

охирлаб қолди дегани. Уйда чакоб ҳам қолмади – уйда ҳаттоки сузма қатиқнинг зардоби 

ҳам қолмади, суви ҳам йўқ маъноларида келади.) [11]. Чакки - қорақалпоқларда шекийде, 

чекийде, туркманларда чекизе шаклида қўлланилади [5]. Сурхон воҳасида эса чакки, 

қатиқ, сузма ва бошқа номларда ҳам юритилади. Қатиқ сутдан тайёрланадиган маҳсулот 

бўлиб, қатиқ, сузма, чакки билан боғлиқ маросим ва байрамларни бошқа халқларда ҳам 

кўриш мумкин. Масалан, тибет халқларида ёз мавсуми тугаганда қатиқ байрамига атаб 

театр томошалари намойиш қилинган [6].            

Муҳокама. Умумўзбек таомлари каби Сурхон воҳасида ҳам ўзига хос аҳоли 

таомномаси шаклланганки, таомлар билан боғлиқ анъана, урф-одат ва маросимлар таом 

номлари, тайёрланиши, таркиби ҳамда тановул қилишнинг локал хусусиятларини 

тадқиқ этиш янада долзарбдир. Қадимги туркий қўлёзма манбаларда нон – этмак, ўтмак 

шаклларида учрайди. Ўзбек тилининг изоҳли луғатида нон - форс-тожикча сўз деб 

берилади [8]. Ўзбек ва тожик халқларининг қўшни бўлиб яшаши, иқтисодий-маданий 

алоқалари, тожик ва форс тилларида ижод қилиш анъаналарининг узоқ йиллар давом 

этганлиги сабаб, нон сўзи фаол қўлланилган. 

Воҳада қуюқ овқатлар сирасига кирадиган энг улуғвор ва дастурхон кўрки 

саналадиган таомлардан гўштли таомларни келтириб ўтиш мумкин. Гўшт сўзи форс 

тожик тилидан ўзлашган бўлиб, туркий тилда уни “эт” дейилган. Ўзбек миллий 

таомларини тайёрлашда азалдан турли хил гўшт, ўсимлик, сут маҳсулотлари кенг 

миқёсда ишлатилиб келинган. Шунинг учун ҳам ўзбек пазандачилигида гўшт билан 

тайёрланадиган таомлар кенг ўрин эгаллайди. Шу боис, ҳар бир даврада Сурхондарё 

воҳаси дейилганда, доимо “Сизларда гўшт роса кўп, айниқса, таомларини айтмаса ҳам 

бўлади”, деб эслашади. Бундан ташқари, воҳа аҳолиси орасида гўштли таомлардан кабоб, 

қайнатма шўрва, қовурма, димлама, буғлама, каллапойча, чўпонча, тандир гўшт, юмшоқ 

гўшт севиб истеъмол қилинган [12]. Сурхон воҳасининг гўштли таомларига эътибор 

қилинса, гўштнинг кўпроқ фақат ўзини, соф ҳолда пиширилиб, истеъмол қилинишига 

ўч бўлишини англаш мумкин. Бу ҳам таом тайёрлашда воҳанинг ўзига хослигини 

кўрсатади.  

Масалан, соф ҳолда истеъмол қилинадиган тандир гўшти ХХ аср охирларига 

келиб, нафақат Сурхондарёда, балки ўзбек миллий ошхонасининг энг тансиқ 

таомларидан бирига айланди. Ўз ўрнида айтиб ўтиш жоизки, мамлакат нуфузини 

ошириш ва у ҳақида яхши тассаввурга эга бўлишда анъанавий таомлар жуда кўп ижобий 

ҳисса қўшади. Бугунги кунда ЮНЕСКО рўйхатига Франция, Мексика, Япония, Ўрта ер 

денгизи (Марокаш, Италия, Россия, Испания, Греция) (баъзи мамлакатларнинг 

анъанавий таомлари ва байрам маросимларини ҳисобга олмаганда) каби 

мамлакатларнинг ошхоналари киритилган.  

Яхна таомлар сирасига гўшт пиширилиб совитилгандан кейин яхна тарзида 

истеъмол қилинадиган таомлар киради. Яхна - форс-тожик тилидан олинган бўлиб, 

совитилган маъносини англатади. Яхна гўшт кўпроқ тўй дастурхонига тортилиб, яқин 

ўтмишда ҳам тўй қилаётган одамга яқинлари бир қўйни гўштини яхлитлигича 

қайнатиб, пишириб, совғага (совун қилиб) олиб боришарди [13]. Бугунги кунда тўй 

қилаётган одамнинг яқинлари яхна гўштнинг ўрнига бир қўйнинг гўштини “тандир” 

қилдириб, совғага олиб боришни афзал кўрадилар. Баъзилар яхна таомлар қуюқ 

таомлар сирасига кирадиган гўштли таомлар-ку, дейиши табиий. Таъкидлаш жоизки, 

яхна таомлар Ўзбекистоннинг бошқа ҳудудларида кам учрайдиган ўзига хос маҳаллий 

таом бўлиб, унинг тайёрланиши ҳам ўзгача бўлади. Олиб борилган дала амалиёти 

давомида аҳолининг бу таомга фақатгина яхна таоми деган муносабати ҳам фикримиз 

далилидир.    



SCIENCEPROBLEMS.UZ-Ижтимоий-гуманитар фанларнинг долзарб муаммолари № 2 (4) – 2024  

 

13 

Баҳор ва ёзда тоғ олди қишлоқларида кўп тайёрланадиган, баҳор неъматларидан 

коврак ҳам солинадиган таом қуртобани тайёрлаш учун дастлаб шакароб тайёрланади, 

кейин катта ёғоч лаганга кулча ёки патир тўғралиб, патирнинг усти тўлиқ ёпилгунча 

қатиқ қўшиб тайёрлаб қўйилган шакароб солинаверади.  Зиғир ёғи қиздирилиб, 

шакароб устидан солинади ва тайёр таом устидан мурч сепилади. Бу таомни кўпроқ воҳа 

тожиклари хуш кўриб, ҳозиргача тайёрлаб, истеъмол қилишади [14]. Қуртоба ҳозирда 

тожик миллий таоми ҳисобланади, лекин унинг келиб чиқиши туркий қабилаларга 

бориб тақалади: кўчманчилар сузмани юмалоқлаб, қуритиб олиб юрган (“қурут” сўзи 

ана шундан), чанқаганда қурутларни сувда ивитиб ичишган, бу даштдаги жазирамадан 

асраган. Қуртоба сўзи иккита компонентдан иборат: ўзбекча “қурут” – “қуритилган 

сузма, қурут” ва тожикча “об” – “сув”. Шунингдек, баъзи жойларда “кашкоб” дейилади 

(тожикча “кашк” – “қурут”), дейди тилшунос Э.Асанов1. Илгари иштаҳа очар хушхўр таом 

қуртоба (қуртава) асосан қишда қурутдан тайёрланган [4]. Бу таомни тайёрлаш учун 

қурут тол товоқда иссиқ сувга ивитиб қўйилган. Сўнгра у қошиқ билан эзилган ва иссиқ 

сув қуйилиб, атала ҳолига келгандан кейин қозонга солиб қайнатилган. Қайнаб чиққан 

таом оловдан олиниб, устига куйдирилган сариёғ қуйилган ва дастурхонга тортилган. 

Қуртавага туз солинмаган чунки қурутнинг тузи етарли бўлган. Марказий Осиё 

халқлари ҳам шу усулда қурутдан таом тайёрлашган [7]. Қурутнинг эзилмай қолган 

майда-майда (чигитдай) бўлаклари чўплик деб аталиб, уни болалар дўпписига солиб 

шимиб юрган. Қуртава таоми воҳада “куёв чақирди” маросимида қудаларга сарпо 

кийдирилгандан сўнг, косаларга сузиб меҳмонларга қўйилган [13].  

Натижа. Кундалик турмушда сутли таомлар мустаҳкам ўринга эга. Сигир 

бузоқлагандан сўнг, уч кунгача сариғи аримаган қуюқ сут соғиб олинган. Бундай сут 

воҳа ўзбекларида увуз, овуз, оғиз, қатрон, қотирма, воҳа тожикларида фала деб аталади 

[2]. Дастлаб оғиз сути соғиб олиниб, унга бир пиёла оддий сут қўшилиб, қозонга 

солинган ва паст оловда пиширилган. Қатроннинг бир томони қизаргандан сўнг, 

иккинчи томони ағдариб пиширилган. Бу тезпишар таом оилавий жам бўлиб, сигирнинг 

сутига барака тилаб ейилган. Ундан қўни-қўшниларга ҳам улашилган. Қўшнилар эса 

“сигирингиз сути баракали бўлсин, оқлигингиз мўл бўлсин ва узилмасин”, – деб идиш 

ичига туз ва ун солиб қайтаришган [13]. Бундай урф-одатлар барча туркий халқларда 

ҳам бўлиб, оғиз сутидан уыз таоми тайёрланган [3]. 

Оғиз сути оддий сутга айлангунча, ундан тайёрланган иккинчи таом воҳа 

ўзбекларида гилагай, келагай, воҳа тожикларида далама деб аталган [8]. Ҳар ким ҳам 

тайёрлай олмайдиган ўзига хос тайёрлаш услубига эга бўлган, ноёб таом гилагайни 

воҳада ёши катта момолар тайёрлашади. Янги бузоқлаган сигир сути то беш кунгача сут 

қилинмайди, пишириб қатиқ ҳам қилинмайди. Уни момолар паст оловда, оғиз сути 

билан оддий сут тенг миқдорда солиниб, оловни бир меъёрда пастроқ қилиб пиширган 

ва тинмай шопириб турилган, акс ҳолда ириб ёки куйиб кетиши мумкин бўлган. Таом 

пишгандан кейин оқ-сариқ рангдаги, қошиқ билан кўтарса сал чўзиладиган мазали таом 

гилагай тайёр бўлган. Ўта оқсил ва кальцийга бой  севимли таомлардан биридир. Чунки 

оилада сигир ҳар доим ҳам бузоқлайвермайди. Бугунги кунда кўп хонадонларда 

пиширишни билмаганлари учун янги бузоқлаган сигир сутини нон қилаётганда 

хамирга қўшиб юборишяпти ёки бузоқнинг ўзига қўйиб беришади.  Деновнинг баъзи 

 
1 Қурутоб  / https://t.me/AsanovEldar 

қишлоқларида янги бузоқлаган сигирни соғмай, елинининг шиши қайтгунча ёғ билан 

силаб туришади. Бузоқча 30-40 кунлик бўлгунча сутга тўйиб, тез ривожланади. У жуда 

тез катта бўлиб, кейинчалик яхши насл беради [15]. Бойсун тумани қишлоқларида эса 

овузни - қағаноқ деб атайдилар [16]. Бу таомни ҳар доим ҳам тайёрлаш имкони йўқ, 

чунки таомни тайёрлаш учун фақат янги туққан сигир сути бўлиши керак. Ушбу 

фойдали таом қариялар ва болаларга берилади.  

Яна бир жуда хушхўр, тўқтутар, асосан қариялар ва болалар учун қилинадиган, 

тиши йўқ, ошқозони заиф қарияларга қувват бўладиган, Рамазон ойида ҳам тўқтутар 

бўлгани учун тайёрланиш анъанаси сақланиб қолган таом жашмишдир. Куйдириб 

олинган сариёғдан янчмич, жанчмиш, жашмиш, жачмич (янчиш сўзидан келиб чиққан) 

тайёрлаш учун ҳар сафар тандирга иссиқ нон ёпиб олинганда, товоққа иссиқ нон 

тўғралиб, устидан бир пиёлача сариёғ (куви сариёғи ҳам бўлади) солинади (сариёғ нонга 

қараб солинади, яъни нон кўп бўлса кўпроқ, камроқ бўлса камроқ сариёғ солинади) ва 

яхшилаб уқаланади. Еган сари егиси келадиган бу таомни Сариосиё тумани 

тожикларида молида деб аталади [17]. Молида қилиш анъанаси воҳанинг шимолий 

туманлари тожикларида ҳозиргача ҳам ўз аҳамиятини йўқотгани йўқ. Айрим тожик 

оилаларида эса молидани ёзда қовун билан ейдилар [17]. Воҳада қадимдан ўзбеклар 

билан бирга тожиклар ҳам яшагани учун таомлари ҳам деярли бир хил. Сурхон 

воҳасининг Жарқўрғон туманида яшайдиган ўзбек ахборотчиларнинг болалик 

даврларини эслашига қараганда, худди шундай қовун қўшилган таомни еганликларини 

хотирлайдилар [18]. 

Хулоса. Хуллас, тановул маданияти ҳар бир халқнинг асосий анъаналаридан бири 

ҳисобланади ва асрлар давомида шаклланиб ҳамда такомиллашиб боради. Шунинг учун 

бўлса керак, масалан, палов ўзбек ёки тожик халқи учун дунёда энг мазали таом 

ҳисобланади. Бу ўзига хослик нафақат табиий, ижтимоий-иқтисодий, балки қадимдан 

этномаданий алоқаларнинг умумийлиги билан ҳам характерланади. Бу шундан далолат 

берадики, узоқ йиллар давомида Ўрта Осиё ҳудудидаги халқларнинг бирга яшаб, ўзаро 

бўлган алоқалари таом турларининг кўпайишига ҳам олиб келган.  

